ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 6-Ի N 1138-Ն ՈՐՈՇՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի անհրաժեշտությունը
Նախագծի ընդունումը պայմանավորված է Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրի 2023 թվականի համար նախատեսված աշխատանքների արդյունավետ իրականացման ապահովման անհրաժեշտությամբ:  
2. Ընթացիկ իրավիճակը և իրավական ակտի ընդունման անհրաժեշտությունը
 2023 թվականի 2-րդ կիսամյակից սկսած «Սեյսմիկ անվտանգության բարելավման ծրագրում» առաջացել են որոշակի ֆինանսական խնդիրներ պայմանավորված այն հանգամանքով, որ կնքված և կնքվելիք շինարարական պայմանագրերով նախատեսված վճարումների համար անհրաժեշտ ֆինանսական միջոցները զգալիորեն գերազանցում են արդյունքային ցուցանիշների ապահովման և դրանց դիմաց վարկային միջոցների ստացման հնարավորությանը։ Առաջացած խնդրի լուծման նպատակով Հայաստանի Հանրապետության կառավարության 2023 թվականի  հուլիսի 6-ի N 1138-Ն որոշմամբ պետական բյուջեի միջոցներից հատկացվել է 2,500,000.0 հազար ՀՀ դրամ, որը վարկային միջոցների ստանալուց հետո պետք է վերադարձվի ՀՀ պետական բյուջե:
Համաձայն վարկային պայմանագրի՝ դպրոցների համար նախատեսված գումարը Ասիական զարգացման բանկի կողմից տրամադրվում է շահագործման թույլտվության առկայության դեպքում։ Ծրագրի շրջանակներում մինչ այժմ կառուցվել է 16 դպրոցներ, որոնցից 8 դպրոցներ ստացել են շահագործման թույլտվություն։  Պայմանավորված Ծրագրի իրականացման ներկա փուլում գործող պայմանագրերի մեծ թվով և աշխատանքների իրականացման տեմպերով՝ մեծ չափով գումարի անհրաժեշտություն է առաջացել վճարումներ իրականացնելու համար: Ասիական զարգացման բանկը ընդառաջել է ծրագրին և տրամադրել ավարտված 16 դպրոցներից 15-ի համար նախատեսված գումարը։ Ծրագրի գանձապետական հաշվին վարկային միջոցների առկա մնացորդը 20.12.2023 թվականի դրությամբ կազմում է  շուրջ. 1.4 մլրդ դրամ: Մինչև 2023 թվականի վերջ վարկային միջոցներից նախատեսվում է ծախսել ևս շուրջ 485 մլն դրամ՝ 2023թ բյուջեով նախատեսված շինարարական աշխատանքների, նախագծային, տեխնիկական հսկողության և պահպանման ծախսերի համար: Ծախսերն կատարելուց հետո 2023 թվականի վերջի դրությամբ հասանելի ֆինանսական միջոցները գանձապետական վարկային հաշվին կկազմեն շուրջ 929 մլն դրամ: Այս գումարից պետական բյուջե գումարներ վերադարձնելը համարում ենք ռիսկային, քանի որ անհրաժեշտ է նախատեսել ֆինանսական միջոցներ 2024 թվականի պետական բյուջեով նախատեսված հունվար-փետրվար ամիսներին կապալառուներին վճարումների և առնվազն 1-ին կիսամյակի ծրագրի կառավարման և պահպանման ծախսերի համար, ինչը նույնպես նախատեսված է 2024 թվականի պետական բյուջեով:  2024 թվականի պետական բյուջեով վերոնշյալ ծախսերի համար գումարներ նախատեսված են և 2024 թվականի պետական բյուջե ավելացում չի առաջարկվում: Սակայն պետական բյուջեով արդեն իսկ նախատեսված ծախսերն իրականացնելու համար անհրաժեշտ են բավարար դրամական միջոցներ Ծրագրի հատուկ հաշվին, այլապես բյուջեով նախատեսված ծախսերն հնարավոր չէ իրականացնել: 
Ներկայումս ՀՀ կառավարության կողմից հավանության է արժանացել Ծրագրի լրացուցիչ ֆինանսավորման վարկային համաձայնագիրը և ներկայացվել է ՀՀ Ազգային  ժողովի հավանությանը: Ակնկալվում է, որ մինչև տարեվերջ այն կհաստատվի և 2024 թվականի 1-ին եռամսյակում հնարավոր կլինի վարկային միջոցներից ստանալ շուրջ 14.0 մլն ԱՄՆ դոլար կանխավճար և հետագայում կապիտալ ծախսերն իրականացնել լրացուցիչ ֆինանսավորման միջոցներից: Այս պարագայում հնարավորություն կնձեռնվի գործող (մայր) վարկային ծրագրի ստացվելիք միջոցներն ուղղել բյուջե՝ պարտքի մարմանը:  2024 թվականին նախատեսվում է ավարտել ևս 11 դպրոցների շինանարական աշխատանքներ, որոնց արդյունքային ցուցանիշների հաշվետվությունների դիմաց ստացվելիք գումարներն մաս-մաս, ըստ հասանելիության, անմիջապես կուղղվեն պետական բյուջե՝ 2023 թվականին հատկացված 2.5 մլրդ դրամը մարելու համար: 
Կարգավորման նպատակը և բնույթը
Կառավարության որոշմամբ առաջարկվող նախագծի նպատակն է առավել արդյունավետ օգտագործել վարկային և համաֆինանսավորման միջոցները՝ ապահովելով  Սեյսմիկ անվտանգության վարկային ծրագրի շրջանակներում կառուցվող դպրոցների շինարարական աշխատանքներն առանց դադարների և պայմանագրերով սահմանված ժամկետներում:

3. Նախագծի մշակման գործընթացում ներգրավված ինստիտուտները և անձինք
Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:

4. Իրավական ակտի կիրառման դեպքում ակնկալվող արդյունքը
Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրով նախատեսված դպրոցների կառուցում:

5. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Սեյսմիկ անվտանգության վարկային ծրագրով նախատեսված արդյունքները համահունչ են  ՀՀ կառավարության 2021-2026թթ ծրագրի 4.3 Կրթություն բաժնի դրույթների հետ: Մասնավորապես, մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով ենթակետի:  Վարկային ծրագրի  շրջանակներում նախատեսված է իրականացնել 46 դպրոցների կառուցում/վերակառուցում:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

	Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
